
Chwilog i Bwllheli 
 

Lleoliadau Stampiau: Eglwys Cawrdaf Sant, Abererch. Costa Coffi/Eglwys Pedr 
Sant, Pwllheli. 

 
Cyfarwyddiadau: 
 
1. Cerddwch i lawr stryd fawr Chwilog, gan basio gorsaf fysiau fawr ar y chwith a siop 
cigydd ar y dde i gyrraedd pont fach dros y ffordd ar y chwith. Ewch dros y bont (400 metr) 
ac yna cadwch i’r chwith tan i chi gyrraedd llwybr troed. Cerddwch heibio’r orsaf fysiau ac ar 
hyd y ffordd tan ychydig cyn y tŷ olaf a’r arwyddion terfyn cyflymder cenedlaethol. Ar ochr 
dde’r ffordd mae trac, ewch ar hyd y trac a’i ddilyn o amgylch y troad (270 metr). Cariwch 
yn syth ymlaen gyda’r tŷ fferm ar y dde ac ewch drwy giât y fferm i mewn i’r cae. Unwaith y 
byddwch chi yn y cae, ewch i’r gornel chwith bellaf at giât fferm arall. O’r giât yma, ewch i’r 
dde i groesi’r bont fach a’r nant. Cariwch ymlaen i mewn i’r cae gyda’r coed a chadwch at y 
ffin ar yr ochr dde i gyrraedd giât mochyn, y mae wal fach gyferbyn â hi. 
 
2. Rydych chi nawr ar Lôn Goed am 300 metr. Ewch drwy’r giât mochyn ac i lawr y trac 
rhwng y caeau a’r tai. Ewch drwy giât mochyn arall a pharhewch rhwng dau bostyn giât 
carreg â phennau ceffylau arnynt i gyrraedd y ffordd. Trowch i’r dde a cherddwch ar hyd y 
ffordd at y gylchfan. Croeswch i ochr chwith y ffordd ychydig cyn cyrraedd y gylchfan ac yna 
cerddwch i’r fynedfa gyntaf allan h.y. trowch i’r chwith heibio’r ystad dai. 
 
3. Cariwch ymlaen ar y lôn am 400 metr ac fe welwch chi fod yr afon yn dod i gwrdd â’r 
ffordd. Cariwch ymlaen ar y lôn hon, gan basio pont ar y chwith a pharhau yn eich blaen o 
dan y bont reilffordd. Arhoswch ar y trac ar ochr dde’r afon tan i’r llwybr graean ddod i ben. 
Fe welwch chi’r môr o’ch blaen ac arwydd llwybr troed yn eich cyfeirio chi at lwybr ar y dde. 
Dilynwch y llwybr i’r dde, gyda’r môr ar eich ochr chwith. 
 
4. Oddi yma, dilynwch arwyddion Llwybr yr Arfordir gan basio parc carafannau i ddechrau. 
Dilynwch yr arfordir o gwmpas i gyrraedd Porth Fechan a pharhewch yn eich blaen i weld 
cofadail/piler triongl. Cerddwch o gwmpas y piler ar ochr yr arfordir (efallai y gwelwch chi 
fannau saethu concrit yma) tan i chi basio’r bryn y mae’r piler triongl yn sefyll arno (100 
metr oddi wrtho). Mae’r llwybr yn rhannu yn fuan ar ôl y bryn. Cadwch i’r dde i gyrraedd giât 
mochyn sy’n eich arwain chi ymlaen ar lwybr glaswelltog trwy lwyni â’ch cefn at y môr. 
 
5. Ewch drwy giât mochyn arall a chariwch ymlaen i gyrraedd grîn bytio. Croeswch y grîn a 
dewch allan rhwng rhywfaint o wrych a fydd yn eich arwain chi at adeiladau adfeiliedig. 
Ewch rhwng y rhain i gyrraedd trac graean a pharhewch ar hyd y trac hwn trwy’r cwrs golff. 
Lle mae’r llwybr yn rhannu wrth y bin carthion cŵn, cadwch i’r chwith a cherddwch tuag at y 
carafannau, gan eu pasio ar yr ochr dde. 
 
6. Ewch drwy’r giât mochyn sy’n eich arwain i ffwrdd o’r cwrs golff ac ar y trac. Trowch i’r 
chwith ac yn bellach ar hyd y trac ewch drwy giât a giât mochyn. Yna ewch drwy’r giât a’r 
giât mochyn ar yr ochr chwith bellaf. Ar y llwybr glaswelltog llydan trowch i’r dde ac ewch 
drwy’r giât a’r giât mochyn yn y ffens. Yn fuan wedyn, ewch drwy giât a giât mochyn arall. 
Ewch drwy giât mochyn arall a dilynwch y llwybr mwy amlwg sy’n arwain i fyny allt ac i’r 
dde. 

7. Ewch yn eich blaen ar y llwybr, pasiwch adfail i ffwrdd ar ochr dde’r llwybr. Pan fyddwch 
chi’n gweld ffens o’ch blaen (ar ymyl y cae), cadwch y ffens ar eich ochr dde a cherddwch 
tuag at goed bach o’ch blaen i ddod at giât mochyn. Ewch drwy giât gydag arwydd ar gyfer 
Llwybr yr Arfordir a thuag at y twyni tywod. Ewch dros y twyni tywod ac i’r traeth a throwch 
i’r dde, tuag at Bwllheli gyda’r môr ar eich ochr chwith. 
 
8. Pan mae’r twyni tywod ar eich ochr dde yn troi’n glogfeini mawr (o gwmpas 1300 metr o’r 
man lle y dechreuoch chi ar y traeth), cerddwch tuag at ddechrau’r clogfeini a dilynwch y 
llwybr gan groesi dros y twyni. Cerddwch ychydig i’r chwith tuag at y giât mochyn fach 
ymlaen i’r ffordd ger y parc carafannau, yna trowch i’r dde a pharhewch ar y ffordd gan fynd 
dros y rheilffordd ac, yn nes ymlaen, dros bont dros yr afon ac yna tuag at gylchfan fawr. 
 
9. Ewch yn syth dros y gylchfan, gan ddilyn y ffordd tuag at Abererch. Dilynwch y ffordd 
wrth iddi wyro i’r chwith ac ewch yn eich blaen heibio’r arhosfan bws a’r arwyddion 
cyflymder, dros y bont ac i mewn i’r pentref. Pasiwch yr ysgol ar y dde, yna’r gofeb ryfel ar y 
chwith. Yn fuan wedyn, fe welwch chi dŷ bach a’r fynedfa i’r fynwent ac eglwys Sant 
Cawrdaf. 

 
Mae’r eglwys yn adeilad rhestredig Gradd I 
oherwydd strwythur cain iawn ei tho sy’n 
dyddio o ddiwedd y cyfnod canoloesol, ac 
oherwydd y corau canoloesol prin sydd wedi 
goroesi sy’n cynnwys misericordiau wedi’u 
cerfio â rhosod a lilis, a masgiau cerfiedig 
dyrchafedig ar yr arfau. Mae’r eglwys wedi’i 
chysegru i’r sant brenhinol o’r 6ed ganrif, 
Cawrdaf, a oedd fwy na thebyg yn genhadwr 
i’r ardal leol ac yn un o ddisgyblion Sant 
Seiriol. Rhagor o wybodaeth.  
 

10. Ewch i lawr heibio’r ysgol a throwch i’r dde i mewn i’r ystad dai gyntaf. 
Cerddwch at gefn yr ystad i gyrraedd giât lwybr troed i mewn i gae. Trowch i’r dde yn y cae 
a chadwch at y ffens ar y dde at y gamfa. Unwaith y byddwch chi yn y cae nesaf cariwch 
ymlaen i gerdded ar hyd y ffens, ond ewch heibio’r agoriad mawr cyntaf (gyda’r 
cynwysyddion storio) ac edrychwch am arwydd llwybr troed a giât ar yr ochr dde i mewn i’r 
cae nesaf. 
 
11. Trowch i’r chwith yn y cae, gan basio’r giât at dŷ ac ewch yn eich blaen at gornel chwith 
gwaelod y cae a thrwy’r giât at y lôn. Trowch i’r dde ac ewch i lawr at y briffordd ac yna 
trowch i’r chwith. Yna, pan fo’n bosibl, croeswch y ffordd ac ewch lawr y lôn sydd ag arwydd 
llwybr troed. Ewch drwy’r giât mochyn ac yna cerddwch ychydig i’r dde/syth ymlaen trwy 
hen byst giât cerrig. (Gall y rhan nesaf hon fod yn fwdlyd, os yw’n wael iawn gallwch chi 
ddefnyddio’r cae ar y dde, ond cadwch lygad allan am giât y llwybr troed ar ôl y rhyd). 
 
12. Ewch dros y bont gerrig a choncrit dros y rhyd ac ewch yn syth ymlaen. Ewch drwy’r 
giât mochyn ar y chwith ac yna cadwch at y ffin ar y dde i gyrraedd y gamfa ar gyfer y 
groesfan rheilffordd. Croeswch pan fo’n ddiogel ac ewch dros y gamfa nesaf sy’n arwain i 
ffwrdd o’r rheilffordd. Trowch i’r dde o flaen y tŷ gwyn a cherddwch heibio tua hanner dwsin 
o garafanau, tan i chi weld llwybr ar y chwith rhwng y carafannau. Dilynwch y llwybr hwn ac 

https://coflein.gov.uk/cy/safle/43707/

ewch i lawr y grisiau at y traeth, gan droi i’r dde a cherdded ar hyd y traeth tuag at yr 
adeiladau yn y pellter. 
 
13. Pan fedrwch chi weld top adeilad siâp cylch o’r traeth, cerddwch tuag ato. Wrth i chi 
nesáu, fe welwch chi arwyddion llwybr troed yn eich arwain i ffwrdd o’r traeth a heibio 
adeilad siâp cylch. Ar y briffordd, trowch i’r dde a chroeswch y ffordd, yna cerddwch i’r dde 
gyda’r harbwr ar eich ochr chwith. Ewch yn eich blaen tan i chi allu troi i’r chwith a thros y 
bont troed, gan gadw’r dŵr ar eich ochr chwith a’r tai ar y dde. Cariwch ymlaen tan i chi 
ddod at ddiwedd y ffordd a throwch i’r chwith i gyrraedd canol stryd fawr Pwllheli. 
 
Rhoddodd Edward, y 
Tywysog Du, statws 
bwrdeistref i Bwllheli, tref 
farchnad brysur, ym 1355. 
Parhaodd y diwydiant 
adeiladu llongau a physgota i 
gynnal y dref ac mae 
Pwllheli’n dal i gynnal 
marchnad bob dydd Mercher. 
Ystyr enw ‘Pwllheli’ yw 
‘pwll dŵr halen’. 
  

 
 


